
Bom dia no bemvindu ba distintu konvidadu sira hotu mai Projetu Agrikultura Avansa 
nia “Loron ba To’os-nain.” 

Ha’u kontente bele hamutuk ho imi iha ne’e hodi selebra eventu ne’e ba dala tolu iha 
Timor-Leste. Ne’e oportunidade notável ida ba agrikultór sira hodi liga ho fornesedór 
sira atu aprende prátika no teknolojia foun sira. Ita hatene katak atu alkansa seguransa 
alimentar iha Timor-Leste presiza agrikultór informadu sira hodi prodús aihan riku ho 
nutrientes durante tinan tomak.   

Maibé, atu hetan produsaun hirak ne’e sai hanesan dezafiu ida tanba númeru loja 
oituan deit iha imi nia munisípiu. Imi balun tenke ba too Dili hodi sosa fini, adubu, no 
ekipamentu sira. USAID nia Projetu Avansa hakarak muda realidade ida ne’e. Loron 
ba To’os-nain permite imi hodi asesu sasan sira ne’ebé imi presiza agora no aprende 
aplika produtu sira ne’e ho loloos. Ami hein hodi hakat dook liu tan no buka dalan 
barak atu loja sira bele hetan fornesimentu kontínua husi produtu sira ne’e. 

Ne’e signifika katak imi sei gasta tempu no osan menus liu tan atu halo viajen ba Dili. 
Avansa liga dadaun fornesedór boot sira iha Dili ho loja sira iha Aileu, Ainaro, 
Bobonaro no Ermera hodi lori materiál sira imi presiza besik liu tan mai imi.  

Iha exisibisaun interativa barak iha Loron ba To’os-nain. Ha’u sente entuziasmu tebes 
kona-ba Kanteiru To’os Ideál)  iha ne’ebá imi bele haree oinsá teknolojia oin-oin bele 
funsiona. 

Ha’u konvida imi hodi vizita kanteiru, hatoo perguntas, no haree saida maka imi bele 
uza iha imi nia to’os. Koalia ba imi nia membru sira kona-ba oinsá teknolojia sira ne’e 
bele ajuda imi hasae imi produsaun no rendimentus. Ami nia teknolojia foun sira 
permite imi atu kuda iha tempu bailoron no udan hodi hasae liu tan imi nia rendimentu 
sira.  

Aihan barak maka importa husi railiur mai nasaun ne’e, maibé maioria aihan sira ne’e 
bele moris iha Timor-Leste utiliza prátika agrikultura di’ak. Bainhira Timor-Leste nia 
aihan moris, Timor-Leste sai boot liu tan. Ami haree ona rezultadu sira balun, maibé  
se iha servisu barak liu tan maka presiza halo. Ida ne’e hahú ho imi ida-idak iha ne’e. 

Lori Estadus Unidus nia naran, ha’u hakarak agradese imi hotu ba imi nia kompromisu 
ba projetu ne’e no ba dezenvolvimentu Timor-Leste nian. 

Obrigadu barak! 


